
 پێشەك    .  ١

 بایەخی توێژینەوەکە:    ١.١

ھۆکاری   ھەردو  کاریگەری  و  ڕۆڵ  دەستنیشانکردنی  بۆ  ھەوڵێکە  توێژینەوەیە  ئەم 

دیاریکردنی  پاشان  و  س یاسییەکان  گۆڕانکارییە  دروس تکردنی  لە  ناوخۆیی  و  دەرەك 

ڕێگای  لە  ئەمەش  ڕوداوەکان،  ئاڕاس تەکردنی  لە  کاریگەرتر  و  بەھێزتر  ھۆکاری 

بەراوردکا ئەنجامی شیتەڵکردنێکی  و  ھۆکارەکە  ھەردو  نێوان  لە  رییانە 

لەم  بوو  یەکێک  جیھانی  دووەمی  جەنگی  دوای  لە  تورکیا  گۆڕانکارییەکانەوەیە. 

س یاس یدا  بارودۆخی  و  حوکمڕانی  سیس تەمی  لە  گۆڕانکاری  خێرایی  بە  زۆر  وڵاتانەی 

کرا  درا،  ھەڵبژاردن  لە  بڕیار  پەڕییەوە،  پارتی  فرە  بۆ  پارتیەوە  تاک  لە  بە ڕویدا،  نەوە 

سیس تەمێکی  نەیانتوانی  ئەوانە  ھەموو  بەڵام  ئەنجامدرا،  ڕاگەیاندن  ھۆیەکانی  ڕوی 

 ڕێکوپێکی حوکمڕانی بێنێتە کایەوە، لەمەشدا جۆری ھۆکارەکان کاریگەری ھەبوو. 

 ھۆکارەکانی ھەڵبژاردنی بابەتەکە:     ٢.١ 

ئەوە  بۆ  توێژینەوەکە  ئامادەکردنی  و  بابەتە  ئەم  ھەڵبژاردنی  ڕاستیدا  تا   لە  دەگەڕێتەوە 

نەکراوە،  تورکیادا  مێژوی  لە  قۆناغە  ئەم  سەر  لە  لێکۆڵینەوە  گۆشەنیگایەوە  لەم  ئێس تا 

 ئەوەی کراوە زیاتر جەختکردن لە سەر خستنەڕوی ڕوداو و پێشھاتەکان بووە.

 ئامانجی توێژینەوەکە:   ٣.١

و   س یاسی  گۆڕانکارییە  دروس تکردنی  لە  کاریگەرە  و  بەھێز  ھۆکاری  دیاریکردنی 

 ەڵایەتی و ئابورییەکان، بە تایبەت لە تورکیای دوای جەنگی جیھانی دووەم.  کۆم

  ییەانکار ۆڕگ رەس لە یرەگیوکار  کانەرەفاکت یاوازیج 

 ١٩٦٠ -١٩٤٦ ایتورک  کانییەاس  یس  
       ییەژوێم  كەیەو ەن ی ژ ێتو

        ١  ف یر ە ش   د ی مەح   وا ی ھ 

 راقێکوردس تان، ع یمێر ەھ ،ۆیەک ۆیزانک ،ەردەروەپ ییتەڵفاک ژوو،ێم شیەب ١ 

 پوختە 

کار   ڕۆڵ  یزێراوە پ  لە  کانیەاس یس   ییەانکار ۆڕگ  رەسەخستن  شکیت   ۆب  ەکڵێو ەھ  ەیەوەنیژ ێ تو  مەئ ناوخ  كەرەد  یکارۆھ  ردوەھ  یرە گیو   ك ەیەوەنۆڵیکێل  ھاەروەھ  ،ۆییو 

ھ  م ەئ  رك ۆ م  وانێن  لە   ەشیراوردکار ەب دروس تی  استڕ و    کان یەاس یس   ییەانکار ۆڕگ  رەس  لە   ەکارۆدو  پ   وداوڕ .  کانەنجامە ئ  و  ئابور  اسییس   ەشھات ێ و  ک  یو  و    تییەەڵام ۆ و 

ئ  ایتورک  ھانییج  یمەدوو  ینگەج  یدوا  کانیییەکلتور و   کانەکارۆ ھ  ی رەگیکار   ەیشێ ھاوک   کردنیێجەبێج   ۆب  ەگونجاو  كەیەنیم ەز  دا، ەڵھیر ەس  داەناغۆ ق  م لە  ەیانییانکار ۆڕگ  وە و 

لەکانەکارۆھ  یزێھ  ییش ناڕۆ  ر ێژ  لە  کانییەانکار ۆڕگ  ینجامەئ  ەیوەکردنیش    ی ر ەگیکار   رێژ  ەوتەک  ەیندەوە ئ  ایتورک  ییەیژوێم  ەناغۆق  مەئ  کانییەاس یس   ییەانکار ۆڕگ  دایاستڕ   . 

ئ  کانۆییەناوخ  ەکارۆھ  ییوڵاقوەڵھ  مترەک  کان ییەک ەرەد  ەکارۆھ س  یک ێکارۆھ  شەم ەبوو،  و  لە  كەرەگرنگ  ن  بوو   دا ێیت  ەک  ،وکراسییمود  کێکوپڕێ  یکێمە س تی س   بونیەدروست 

  یمەدوو  ەیوین  ەیەویەگاینەشۆ گ  ملە  رەھ  نن،ەڕێپێت  ەکید  وانیەئ  ەب  نانەخستن و دانن  زێراوەو پ   زێھ  یکیژۆ ل  یناغۆو ق  نەبک تەاسیس   ە کراو  یکێتڵیەقەع  ەب  کانیەاس یس   ەپارت

د  مەچوار  ەیەید   اسییس   ڵیقەع  ەن  عدایواق  و  کەڕۆناو  لە  یچەبوو، ک  وکراتییمد  یکێمەس تی س   شەوکڕ   ەب  اینە ت  ایتورک  لە  اسییس   یمەس تی س   ابردوڕ   ەیدەس  یمەنجێپ  ەیەیو 

 ە ب  ەیکەرە رامبەب  ەیانیاس یس   یرەکابڕ بوو    داەئاس ت  ولە  کانیەاس یس   ەپارت  وتیەسوکەڵھ  ەن  ت،ێب  وکراتییمد  ماکانیەبن  ەب  نیاواوەت  ەڕیباو  ەیئاس ت  وەئ  ەشتبووەی گ  س تانەدەکارب

  ی واو ەت  رەس   ەخستبوو  یرەگیکار   ەک  ە ویەکا  ەبوو ناێ ھ   اسییس  یزڵۆ ئا  ەندەوەئ  یکێخۆ د  شەمانەئ  مووەھ  ن،ەدەن  یکتریە  پاکتاو کردنی  ڵیو ەو ھ  تێرگرەو  ەانیوکراتیمد   یکێانیگ

 .یو کلتور تییەەڵامۆ و ک یو ئابور اسییس  کانیەبوار مەرجەس لە کەڵخ نییاژ

 ی انکارۆڕگ ،ییپارت ەفر ر،ەفاکت ،وکراسییمد  ا،یتورک: کان ییە ک ە ر ە س   ە وش

 میتۆدی توێژینەوەکە:    ٤.١

لە   بووە  وەرگرتن  سود  توێژینەوەیە  ئەم  نوسینەوەی  بنەمای  و  سەرەکییەکان  ھێڵە 

ڕێباز و توێژینەوەی مێژویی، کە بریتیە لە کۆکردنەوەی سەرچاوەی ڕەسەن و بەڵگەی 

ب ئەو زانیارییە دروست و پەیوەست  و زانیارییەکان و ھەڵسەنگاندنی ھەموو  ڕوداو  ە 

 کۆکراوانە و بەراورد کردن و بڕیار لە سەردانیان. 

 پێکھاتەی توێژینەوەکە:   ٥.١

جۆری   کاریگەری  بۆ  دەروازەکە،  پێکدێت،  تەوەرە  دو  و  دەروازە  لە  توێژینەوەکە 

س یاس یەکانی پێشھاتە  و  س یاسییەکان  گۆڕانکارییە  سەر  لە  نێوان   ھۆکار،  لە  تورکیا 

گۆڕانکارییەکانی  لە  باس  یەکەمدا  تەوەرەی  لە  تەرخانکراوە،  جیھانی  جەنگی  ھەردو 

کراوە.   تورکیا  س یاسی  بارودۆخی  سەر  لە  کاریگەری  و  دووەم  جیھانی  جەنگی  دوای 

و  دیموکرات(  )پارتی  فەرمانڕەوایی  قۆناغی  ناونیشانی:  بە  دووەمیش  تەوەرەی 

 ە. ئالەنگارییە دیموکراس یەکان

 گرنگترین سەرچاوەکان:   ٦.١

لە نوسینەوەی ئەم توێژینەوەیەدا، سود لە چەندین سەرچاوەی جۆراوجۆروەرگیراوە،  

و   تورك  و  عەرەبی  زمانی  بە  دیکەش  بەشەکەی  و  کوردی  زمانی  بە  بەش ێکیان  کە 

ئینگلیزین، ھەندێک لە سەرچاوەکان زانیارییەکانیان دەگمەن بون و سودی زۆریان بۆ 

ناونیشانی   توێژینەوەکە بە  البدیری(  )د.خضیر  کتێبەکەی  تایبەتی  بە  وەرگیراوە،  لێ 

ئەم  بۆ  زۆری  سودێکی  کتێبە  ئەم  ڕاستیدا  لە  ترکیا(،  و  لایران  المعاصر  )التاریخ 

تەوەرەیە لێوەرگیراوە کە تایبەتە بە ڕوداوەکانی تورکیای دوای جەنگی جیھانی دووەم.  

زۆری سودێکی  سەرچاوانەی  لەو  دیکە  توێژینەوە   یەکێکی  بەم  زانیارییەوە  ڕوی  لە 

گەیاندووە بەشی تورکیای کتێبەکەی ھەر دو نوسەر )ئیبراھیم خلیل ئەحمەد و خەلیل  

موراد( وردی ـعەلی  بە  زۆر  و  نوس یوە  بەشەی  ئەم  دووەمیان  ئەوەی  کە  ە، 

سودێکی  سەرچاوانەی  لەو  دیکە  یەکێکی  کردووە.  باس  قۆناغەی  ئەم  ڕوداوەکانی 

توێژی بۆ  حەسرەتیان(زۆریان  )م.ئە.  کتێبەکەی  لێوەرگیراوە  یاسا  ـنەوەکە  ناوی:  بە  ە 

سەردەمی نوێدا، لە ڕاستیدا ئەم کتێبە زانیاری زۆر  دەس تورییەکانی تورکیا و کورد لە 

بە  تێدایە  دووەم  جیھانی  جەنگی  دوای  قۆناغی  ڕوداوەکانی  سەر  لە  وردی  و  گرنگ 

بەرانبە تورکیا  حکومەتی  س یاسەتی  سەر  لە  زۆر تایبەتی  ھەندێکیان  کە  کورد،  بە  ر 

 دەگمەنن و لە ھیچ سەرچاوەی تر ئاماژەیان پێێ نەکراوە. 

پێشھاتە    ٧.١ و  س یاسییەکان  گۆڕانکارییە  سەر  لە  ھۆکار  جۆری  کاریگەری  دەروازە: 

 س یاسییەکانی تورکیا لە نێوان ھەردو جەنگی جیھانی.  

ود لە چوارچێوەی سەرھەڵدانی گۆڕانکارییە س یاس یەکان لە ناو ھەر کۆمەڵگایەک یاخ 

سەرەك  ش ێوەیەك  بە  کە  جیاوازن،  ھۆکاری  کۆمەڵێک  زادەی  دەوڵەتێک،  ھەر 

لە  بەش ێک  بێت  ھەرچۆنێک  دەبیننەوە.  ناوخۆییەکان  و  دەرەك  ھۆکارە  لە  خۆیان 

گۆڕانکارییە س یاس یەکان ئەنجامی ئەرێنی دەبێت و سیس تەمی حوکمڕانی بە ش ێوەیەك 

جۆرێک   بە  دەکات،  ئاڕاس تە  جومگەکانی دروست  قۆناغی  بە  قۆناغ  گەشەسەندنی 

بەش ێکی  کەچی  لێدەکەوێتەوە.  کۆمەڵایەتی  و  ئابوری  ژیانی  بوارەکانی  و  حوکمڕانی 

دیکەی ئەم گۆڕانکارییە س یاسییانە ئەنجامەکانیان نەرێنیە و کۆمەڵگا بەرەو پەرتەوازەیی 

 وە. زیاتر دەبات و بۆشایی س یاسی و کارگێڕی و یاسایی فراوانی لێدەکەوێتە

پەیوەندی   س یاسییەکان  گۆڕانکارییە  ئەنجامی  لە  گەورەیە  جیاوازییە  ئەم  ڕاستیدا  لە 

بابەتە   ئەم  زیاتری  ڕونکردنەوەی  بۆ  ھەیە،  ھۆکارەکانەوە  خودی  بە  ڕاس تەوخۆی 

س یاسی، چەندە مۆرك ھۆکاری  بکرێت؛ ھەر گۆڕانکارییەك  بۆ ئەوە  پێویس تە ئاماژە 

ڕوداوەکاندا، قوڵتر بێت لە ھۆکارە ناوخۆییەکان، دەرەك، بە سەر نەخشی پێشھات و  

یاخود بە مانایەك دیکە ھەر گۆڕانکارییەك س یاسی ھۆکارەکانی لە ھەناوی کۆمەڵگاوە 

سیس تەمێکی حوکمڕانی ڕێکوپێکی کەمترە  کایەی  دەرفەتی ھێنانە  ھەڵنەقوڵابێت، ئەوە 

 و ئەنجامی ئەرێنی لێناکەوێتەوە. 

ئەوەش بکرێت، لە چوارچێوەی ھۆکارە ناوخۆییەکانیشدا   ھاوکات پێویس تە ئاماژە بۆ 

دیاری بە سەر  ئەمەش کاریگەری  کە  جۆری ھۆکارەکاندا ھەیە ،  نێوان  جیاوازی لە 

گۆڕانکارییە  چەندە  بکەین،  ئەوە  بۆ  ئاماژە  مەبەس تمانە  لێرەدا  دەبێت،  ئەنجامەکاندا 

بێت بە ویست و ھۆش یاری زۆرینەی تاکەکانی کۆمەڵگاوە و   س یاس یەکان پەیوەست 

زیاتری  ئەرێنی  ئەنجامی  چاوەڕوانی  بێت  بەشدار  تێدا  خەڵک  زۆری  بەشی 

گڕوپێی  یاخود  کەسی  تاکە  ھەوڵی  ڕێگای  لە  چەندە  ھەر  بەرانبەردا،  لە  لێدەکرێت، 

بڕیاری  یاسا و  دەرکردنی  بێت و پێیان وابێت گۆڕانکارییە س یاس یەکان بە  س یاس یەوە 

  سەرکەوتنی دەبێت.س یاسی ئەنجام دەدرێت، کەمتر دەرفەتی

پراکتیزەکردنی   بۆ  دەکرێت کە  لەم چوارچێوەیەدا تورکیا بە یەکێک لەو وڵاتانە ئەژمار 

جەنگی  دوای  لە  ھەر  چونکە  گونجاوە،  کرا  بۆ  ئاماژەی  شیتەڵکارییەی  بۆچونە  ئەم 

ڕاستیدا  لە  ڕویداوە،  وڵاتەدا  لەم  گەورە  س یاسی  گۆڕانکاری  جیھانییەوە  یەکەمی 

عوسمانی لەم جەنگەدا چەندان گۆڕانکاری س یاسی بە دوای خۆیدا   شکس تی دەوڵەتی

(. ھەر ٤٥،  ١٩٨٩ھێنا کە دیارترینیان سەرھەڵدانی بزوتنەوەی کەمالی بوو )بھنان،  

و  ناوخۆیی  ھێزە  لەگەڵ  ململانێێی  و  شەڕ  لە  ساڵێک  چەند  دوای  بزوتنەوەیەش  ئەم 

لە   جار  دوا  یەکەمی  ٢٩دەرەکییەکاندا،  تشرینی  سیس تەمی لە    ١٩٢٣ی  ڕاگەیاندنی 

 (.  ٢٤٣، ١٩٩٢مراد،  -کۆماری لە تورکیادا سەرکەوتوبوو )احمد

دوای   قۆناغی  س یاس یەکانی  گۆڕانکارییە  دیارترین  لە  یەکێک  کردنە  بۆ  ئاماژە  شایانی 

چەس پاندنی  ئەنجامدرا  کەمالیەکانەوە  لەلایەن  کە  تورکیادا  لە  یەکەم  جیھانی  جەنگی 

عەلمانیەت سیس تەمی  کاریگەری   بنەماکانی  ژێر  لە  لەوەی  جگە  گۆڕانکارییە  ئەم  بوو، 

تاکە  سەرەتا  بیرۆکەکەش  خاوەنی  نرا،  بۆ  ھەنگاوی  ئەوروپا  نەتەوەییەکانی  دەوڵەتە 

)النعيمي،   بوو  س یاسی  گروپێکی  پاشان  و  ئەم ٢٤٣،  ١٩٩٠کەس ێک  ھەرچەندە   .)

حوکم سیس تەمی  گۆڕینی  بە  جار  دوا  تا  تێپەڕی  قۆناغێکدا  چەند  بە  لە پڕۆسەیە  ڕانی 

دەوڵەتێکی ئاینییەوە بۆ دەوڵەتێکی عەلمانی کۆتایھات، بەڵام ئەم پێشھاتە لەبەرئەوەی لە  

پێکرا  –بنچینەوە   ئاماژەی  و   -وەک  بینی  تێدا  کاریگەری  ڕۆڵی  دەرەك  ھۆکاری 

تێگەیشتن و ھۆش یاری کۆمەڵگای تورکیا لەم ئاس تەدا نەبوو ئامادەیی بۆ ئەو پڕۆسەیە 

گۆ  بۆیە  ھەر  ئەوەندە  ھەبێت،  بوو،  چاولێکەری  و  ڕواڵەتی  ئەوەندەی  ڕانکارییەکە 

ئەوە  بۆ  ئەمەش  ھۆکاری  بگرێت،  خۆی  جێگای  نەیتوانی  و  نەبوو  ڕاس تەقینە 

بەرەو  کۆمەڵگایەک  مەدەنییە،  کۆمەڵگایەك  پرسی  عەلمانیەت  پرسی  کە  دەگەڕێتەوە، 

لە ڕوی   پێشچون و ڕێکخستنی ئاسۆیی و ڕێکی ھەبێت، کەچی تورکیا لەم قۆناغەدا

وڵاتانی  ئەزمونی  گواستنەوەی  سۆنگەوە  لەم  بوو،  دواکەوتو  وڵاتێکی  کلتورییەوە 

گەورە  ھەڵەیەك  تورکیادا  وەک  دواکەوتوی  کۆمەڵگایەك  بۆ  خۆی  وەکو  ئەوروپێی 

ش ێوازێکی توند و  بە  بوو، ھەر ئەمەش وایکرد )مس تەفا کەمال( ئەزمونی عەلمانیەت 

کۆمەڵگای تورکی سەرجەم ڕەھەندەکانی کۆمەڵگایەك ڕادیکاڵانە بە سەر  ا بسەپێنێت و 

مەدەنی لەبەر چاو نەگرێت، بە تایبەتی ھەردو ڕەھەندی نەتەوەیی و ئاینی، لەبەرئەوە 

ئەم  شکس تی  دوایش  ساڵانەی  لەم  و  مایەوە  ڕەھەندی  تاک  بە  تورکیا  عەلمانیەتی 

ب زۆر  بینی  چەس پاندنی  لە  گەورەی  ڕۆڵی  دەرەك  ھۆکاری  کە  بە گۆڕانکارییە  ڕونی  ە 

 (. ٥٢ -٤٩، ٢٠٠٢دیار کەوت )ئەرکۆن، 

س یاسی و ئابوری و کۆمەڵایەتی و کلتوری لە تورکیادا تا کۆتایی   دۆخی  بەمش ێوەیە 

جەنگی جیھانی دووەم ھیچ گۆڕانکارییەك ڕاس تەقینە تێیدا ڕوینەدا و ھەر وەکو خۆی 

 مایەوە.

دو   .  ٢ جیھانی  جەنگی  دوای  گۆڕانکارییەکانی  یەکەم:  و  تەوەرەی  وەم 

   : ١٩٥٠  -١٩٤٦کاریگەری لە سەر بارودۆخی س یاسی تورکیا  

کۆتایی ھاتن بە جەنگی جیھانی دووەم گۆڕانکاری گەورەی س یاسی لە سەر ئاس تی  

سەر  لە  دیارییان  ڕەنگدانەوەی  گۆڕانکاریانەش  ئەم  ھێنا،  خۆیدا  دوای  بە  جیھان 

س ی سیس تەمە  سەر  بە  تایبەتی  بە  ھەبوو،  تورکیادا  س یاسی  و ڕەوشی  اسی 

لە  پارتی  تاک  سیس تەمی  ھەڵوەشاندنەوەی  بەریەک  لە  نمونە  بۆ  فەرمانڕەواییەکەی، 

ھەر یەک لە ئەڵمانیا و ئیتالیا، تورکیای ناچار کرد ئەم ش ێوازە لە حوکمڕانی بە ڕواڵەت 

بەرژەوەندییەکانی ئەم وڵاتە تا ڕادەیەك  س یاسییەوەش  تێپەڕێنێت، لە ڕوی ئابوری و 

ڕۆژ  وڵاتانی  بە  ئابوریەکەی زۆر  بنیادنانەوەی  بۆ  کە  تایبەتی  بە  بەسترایەوە،  ئاوا 

پەس ندکردنی  دیکەوە  لەلایەك  ھەبوو،  ئەمریکا  ھاوکارییەکانی  بە  زۆری  پێویستیەك 

جێبەجێکردنی  بۆ  ھەنگاو  ناچاریکرد  یەکگرتووەکان  نەتەوە  ڕێکخراوی  پڕنسیپەکانی 

 (. ٢٩١، ٢٠١٥بنەما دیموکراتیەکان بنێت )البدیري، 

موو ئەوانەی ئاماژەیان بۆ کرا کاریگەری ڕاس تەوخۆیان کردە سەر ڕەوشی س یاسی ھە 

سیس تەمی  لە  گۆڕانکارییەک  چەند  کرد  ناچار  وڵاتەی  ئەم  دەسەڵاتدارانی  و  تورکیا 

)الجمھاني،   بدەن  ئەنجام  حوزەیرانی  ٣٦،  ٢٠٠٠حوکمڕانی  لە  نمونە:  بۆ  دا    ١٩٤٥(، 

ەنی نیش تمانی گەورە ئەنجام بدرێت، بۆ ئەمەش بڕیار درا ھەڵبژاردنێکی ئازاد بۆ ئەنجوم

ش ێوەیەك  بە  تا  درا،  پیشەییەکان  سەندیکا  و  س یاسی  پارتی  دامەزراندنی  بە  ڕێگا 

ژمارەیەک  درا  ڕێگا  ھاوکات  بدەن،  ئەنجام  خۆیان  پیشەیی  و  س یاسی  کاری  ئاشکرا 

 (. ٣٠٢ -٣٠١، ٢٠٠٧ڕۆژنامە و گۆڤاری ئازاد دەربچێت ) الباحثین، 

ئا  کاریگەری شایانی  ژێر  لە  ئەوەندەی  بنچینەدا  لە  کە  ڕێککارانە  ئەم  کردنە  بۆ  ماژە 

فشارە دەرەکییەکاندا بۆ تێپەڕاندنی ئەو دۆخەی بە ھۆی گۆڕانکارییەکانی دوای جەنگی 

ڕاس تەقینەی  ویس تی  کەمتر  لێدرا،  بڕیاری  بوو  سەپا  سەریاندا  بە  دووەم  جیھانی 

ڕانکاری ڕیشەیی بە ئاڕاس تەی سیس تەمی لێپرسراوانی پارتی گەلی کۆماری بوو بۆ گۆ 

ئۆپۆزوس یۆنی  لە  جۆرێک  وەک  فرەپارتایەتی  بابەتی  کاتە  ئەو  تا  کە  دیموکراتی، 

کە  کەمال،  مس تەفا  سەردەمی  لیبرالی(  )پارتی  ھاوش ێوەی  دەکرد،  سەیر  کۆنتڕۆڵکراو 

)ئەرسەلان،   ھەڵبوەش ێنرێتەوە  گونجاو  کاتی  لە  وابوو  بەڵام ٩٠،  ٢٠٠٩پێیان   ،)

دامەزراندنی ژمارەیەك زۆر پێشھا دیکە پەرەیانسەند و سەرباری  تەکان بە ش ێوەیەك 

گەلی  پارتی  ڕیزەکانی  ناو  کەوتە  گەورە  درزێکی   ، س یاسی  ڕێکخراوی  و  پارت  لە 

پارتێکی  و  جێھێشت  پارتەیان  ئەو  سەرکردەکانی  لە  ژمارەیەک  جار  دوا  تا  و  کۆماری 

لە   دیموکرات(  )پارتی  ناوی  بە  کا٧دیکەیان  دووەمی  ی  دامەزراند   ١٩٤٦نونی 

 (. ٨-٧  ،٢٠١٤، Aslan؛ ٢٩٥، ١٩٩١)الزین،

پێکھاتەی   ڕوی  لە  دیموکرات(  )پارتی  بکرێت  ئەوە  بۆ  ئاماژە  پێویس تە  لێرەدا 

نمونە: کۆمەڵایەتییەوە   بۆ  نەبوو،  کۆماری(  گەلی  )پارتی  لەگەڵ  گەورەی  جیاوازییەك 

بوون بە پەرلەمانتار  –لە خولی ھەش تەم   –%(ی ئەندامانی ئەو پارتە کە دواتر ٦٧)

لە ئەنجومەنی نیش تمانی لە کەسایەتییە دیار و خاوەن موڵکەکان بوون، ھەروەھا ڕێژەی 

( لە  بۆی٦ڕۆش نبیرانیان  نەکردووە،  تێپەڕی  لە %(  بەش ێک  لێکچونانە  ئەو  ھەموو  ە 

پارتە جگە لە گەمەیەك س یاسی  ئەم  دامەزراندنی  چاودێرانی گەیاندبووە ئەو باوەڕەی 

)النعيمی،   نییە  دیکە  ھیچی  تورکیا  ، يالزبید   ؛١١٩-١١٨  ، ٢٠١١دەسەڵاتدارانی 

بە  ٧٨،  ٢٠١٨ تەواوی  باوەڕی  ناوبراو  پارتی  تیۆرییەوە  ڕوی  لە  کە  تایبەت  بە   ،)

پڕۆگرامەکەش یاندا ھەمان   و  پەیڕەو  لە  ھەبوو،  کەمالیزم  ناسراوەکەی  پڕنسیپە  شەش 

 (.  ٢٩٣،  ٢٠١٥ئاماژەی پێکرابوو )البدیري، 

گۆڕانکارییە   ئەوەی  بۆ  ڕونن  ئاماژەیەك  خرانەڕو  ئەوانەی  ھەموو  ڕاستیدا  لە 

مۆدێلی  لە  پەڕینەوە  تایبەتی  بە  تورکیا،  لە  دووەم  جیھانی  جەنگی  دوای  س یاسییەکانی 

س یاسی  ھۆش یاری  ئاس تی  پەرەسەندنی  زادەی  پارتی  فرە  بۆ  پارتییەوە  تاک 

بوارەکانی کۆمەڵایەتی و کلتوری کۆمەڵگای تورك  بەرەو پێشچونی  س یاسەتمەداران و 

 نەبوو، بەڵکو لە ژێر کاریگەری و فشاری وڵاتانی ڕۆژئاوادا ئەنجامدرا. 

زۆ  دامەزراندنی  دوای  دیموکرات(  )پارتی  بێت  چۆنێک  لە ھەر  کاری  وردی  بە  ر 

سەر ئەو کێشانە کرد کە بوبون بە ھۆکاری بێزاری و نیگەرانی دانیش توانی تورکیا، بۆ 

دەکرد،  پارتی  تاک  سیس تەمی  سروش تی  ئاڕاس تەی  ڕەخنەیان  بەردەوامی  بە  ئەمەش 

ھەروەھا بانگەشەی بنەما ئازادییەکان و دیموکراتیەکانیان بەرز کردبووەوە، لەم ڕێگایەوە 

دەست   سەرکەوتو بە  ھاوڵاتییانی  زیاتری  پشتیوانی  ڕۆژ  دوای  لە  ڕۆژ  لەوەی  بون 

دەسەڵات  لە  کۆماری(  گەلی  )پارتی  مانەوەی  سەر  لە  مەترسی  ئەمەش  بھێنێت، 

ساڵی   لە  بوو،  بڕیار  کە  ئەوھەڵبژاردنەی  بۆیە  ھەر  بوو،  ئەنجام ١٩٤٧دروس تکرد 

ت کاتەی  ئەو  فەرمانڕەوای  کۆماری  گەلی  پارتی  لەلایەن  بۆ  بدرێت  ی ٢١ورکیا 

 (. ١١٨،  ٢٠١٥؛ موراد،  ٤٩، ٢٠١١، Sutcuپێشخرا ) ١٩٤٦تەموزی 

کۆماری(   گەلی  )پارتی  ھەڵوێس تەی  ئەم  سەر  لە  ھەڵوەس تە  پێویس تە  لێرەدا 

لە  کە  دیموکراتییەکان  بنەما  بە  بونی  باوەڕ  بە  بکەین  پەیوەس تی  و  بکەین  فەرمانڕەوا 

د بۆ  ەکرد، لە ڕاستیدا ئەم ھەڵوێس تەی دوای جەنگی دووەمی جیھانییەوە بانگەشەی 

؛ کە ھەڵبژاردن و   دیموکراتی  سیس تەمی  بە  پارتی ناوبراو تەواو پێچەوانەی باوەڕبونیەتی 

)پارتی  پێیەی  بەم  چونکە  سیس تەمەکەیە،  سەرەك  کۆڵەکەیەك  ئەنجامەکانی  بە  داننان 

بڕیا دەسەڵات  دەس تدانی  لە  و  ھەڵبژاردنەکە  لە  دۆڕان  ترسی  لە  کۆماری(  ری گەلی 

ڕووە  لە  دورکەوتنەوەیە  ئەمەش  دەردەکەوێت  وەک  داوە،  پڕۆسەکەی  پێشخستنی 

بێت  نرخێک  ھەر  بە  تا  بوو  ھەوڵێک  ئەمە  دیکە  مانایەك  بە  دیموکراتی،  یاساییەکەی 

دیکە  جارێکی  سۆنگەوە  لەم  بمێنێتەوە،  دەسەڵات  لە  بێت  نایاسایش  ئەگەر  تەنانەت 

دەکەینەوە کە ھۆکارە   بۆ  جەخت لە سەر ئەوە  ناوخۆییەکان لە تورکیادا تا ئەو قۆناغە 

سەر  لە  کاریگەریشی  نەخەملیبوو،  پارتی  فرە  و  دیموکراتی  سیس تەمی  کردنی  پەیڕەو 

 پێشھات و گۆڕانکارییەکانی دوای جەنگ زۆر لاواز بوو. 

لە    تورکیا  گەورەی  نیش تمانی  ئەنجومەنی  ھەڵبژاردنی  بێت  تەموزی ٢١ھەرچۆنێک  ی 

کە    ١٩٤٦ کۆتایی بەڕێوەچوو،  کۆماری(  گەلی  )پارتی  سەرکەوتنی  بە  ئەنجامەکەی 

( لە  ئەوەی  دوای  ئەمەش  )٤٦٥ھات،  ئەنجومەنەکە  کورسی  بە  ٣٩٦(  یانی   )

( کورسی ٦٢دەس تھێنا، لە بەرامبەردا ڕکابەرە بە ھێزەکەی کە )پارتی دیموکرات( بوو )

( دیکەش  پارتەکانی  )پا٧بردەوە،  بەمش ێوەیەش  دەس تھێنا،  بە  کورسییان  گەلی (  رتی 

 (.  ٤٩، ٢٠١١، Sutcuکۆماری( بە تەنیا حکومەتی تازەی پێکھێنا )

شایانی ئاماژە بۆ کردنە ئەگەر بە وردی سەرنجی ھەڵسوکەوت و ھەڵوێس تی س یاسی  

)پارتی  و  حکومەت  پێکھێنەری  کۆماری(  گەلی  )پارتی  سەرەکییەکە  پارتە  ھەردو 

ئۆپۆزس یۆنی سەرەك حکومەت لە   ەوە تا   ١٩٤٦نێوان ساڵانی  دیموکرات( ڕکابەر و 

بدەین، دەردەکەوێت بنەماکانی دیموکراتییەت و ئەو گۆڕانکارییانەی   ١٩٥٠ھەڵبژاردنی  

پارتە   دو  ئەو  بەرپرسانی  لێدرا،  بڕیاری  تورکیا  لە  دووەم  جیھانی  جەنگی  دوای 

ڕەوش تە  و  بنەما  پەیوەس تی  کەم  زۆر  بۆیە  ھەر  پێنەبووە،  ھێزیان  بە  باوەڕێکی 

ن بون. کێبڕکێێی توندی نێوانیش یان لە سەر دەسەڵات باشترین بەڵگەیە بۆ  دیموکراتییەکا

بیروباوەڕی  ڕوی  لە  پارتەکە  ھەردو  نمونە:  بۆ  بۆچونە،  ئەم  پشتڕاس تکردنەوەی 

بوو،  کرد  جێگیر  پڕۆگرامەکانیان  و  پەیڕەو  لە  ئەمەش یان  بون،  عەلمانی  س یاسییەوە 

ئا بە  گەیشتن  و  زیاتر  دەنگی  کۆکردنەوەی  بۆ  بە کەچی  لە  درێغیان  مانجەکانیان 

دەرکەوتونە   ئایینی  پارتێکی  وەک  کاتدا  زۆر  لە  تەنانەت  نەکردووە،  ئایین  کارھێنانی 

 (.  ١١٩، ٢٠١٥موراد، )

ڕەتنەکردنەوەی   ڕاس تەقینە  دیموکراسی  سیس تەمی  س یماکانی  دیارترین  لە  دیکە  یەکێکی 

گ ھەر  یان  بێت  نەتەوەیی  چ  جیاوازییە  ئەم  جا  و جیاوازیەکانە،  ئایینی  ڕوپێکی 

ھیچ  لە  گۆڕانکارییەکان  گرنگە  ڕەھەندە  بەم  باوەڕبون  بەبێ  چونکە  بێت،  ئایدیۆلۆژی 

کاربەدەس تانی  ھەڵویس تی  ڕاستیدا  لە  نانێت،  ھەنگاو  دیموکراتی  ئاڕاس تەی  بە  وڵاتێکدا 

پارتی فەرمانڕەوا لەم قۆناغەدا بەرامبەر پرسی کورد و ئەو پارتە س یاسییانەی ھەڵگری 

 پ بون، جگە لە جوڵەیەك ساختە بەملاوە ھیچی دیکە نەبوو.  بیری چە

ئینجا   و  فرەپارتایەتی  سەرھەڵدانی  لەگەڵ  زیاتر  س یاسەتەش  ئەم  سەرەتای 

پارتە   نێوان  ململانێێی  یەکلاکەرەوەی  بە  بوو  ھاوڵاتیان  دەنگی  کە  ھەڵبژاردنەکان 

بە   کوردس تانیش  باکوری  کوردنشینەکانی  ناوچە  دەرکەوت،  نەبون س یاسییەکان  دور 

بەرەی  لە  کورد  خستنەوەی  نزیک  بۆ  کۆماری(  گەلی  )پارتی  ئەوەتا  س یاسەتە،  لەم 

ساڵی   نمونە  بۆ  گرتەبەر،  حکومەتەوە  ڕێگای  لە  ھەنگاوێکی  چەند    ١٩٤٧خۆی، 

لەگەڵ  یەکسانی  بە  کوردەکان  دەکرێت  ئێس تادا  لە  ڕایگەیاند:  وەزیران  سەرۆک 

بۆ ناو سوپا، پێ بڕیارە کورد لە ناو سوپا تەنیا لە  تورکەکان بانگھێشت بکرێن  ش ئەم 

لە   و  دیکە  لەلایەك  کارھێنراون.  بە  ھاوکاری  بەشی  حوزەیرانی  ٨ھەندێ    ١٩٤٧ی 

ی دەرکردووە کە تێیدا جەختی   (٧٠١٥١٠ئەنجومەنی نیش تمانی تورکیا یاسای ژمارە )

( ژمارە  نیش تەجێکردنی  یاسای  بڕگەکانی  ھەموارکردنەوەی  سەر  ساڵی   (١٥١٠لە  ی 

١٩٣٤  ( بەندی  گوێرەی  بە  کە  بووەوە،  لە   (١کرد  کاتی  س نوردارکردنێکی  ھەمو  ی 

بارودۆخێکی  لە  و  وەزیران  ئەنجومەنی  بڕیاری  بە  کوردانەی  ھاوڵاتییە  ئەو  مافەکانی 

ڕێگا  سۆنگەوە  لەم  ھەڵدەوەشێتەوە،  دیاریکراوەکان  ناوچە  بۆ  ڕاگوێزرابوون  ناچاریدا 

بگەڕێنەوە   درا  ڕاگوێزراوان  لە  بەش ێک  ویلایەتێکی بە  یاخود  خۆیان  ویلایەتەکانی 

 (.  ٦٦ -٦٥، ٢٠٠٧نزیک لە ناوچەکانی نیش تەجێبونیان )حەسرەتیان، 

لە ڕاستیدا ھەنگاوەکانی حکومەتەکەی )پارتی گەلی کۆماری( باوەڕێکی ڕاس تەقینەی  

تا  بوو  ھەڵبژاردنەکان  پێش  س یاسی  تەکتیکێکی  تەنیا  بەڵکو  نەبوو،  پش تەوە  لە 

بە   چونکە دەنگەکانیان  بێت،  سەرکەوتو  ڕکابەرەکانی  سەر  بە  و  بھێنێت  دەست 

ھاوکات لەگەڵ ئەم بڕیارانە بە ھیچ ش ێوەیەک بونی کوردیان وەک نەتەوەیەك جیاواز  

بۆ  ئاماژە  دیکەیاندا  بڕیارێکی  لە  و  ساڵ  ھەمان  ھەر  ئەوەتا  نەبوو،  قبوڵ  تورکیادا  لە 

ن تورک  ڕەگەز  بە  کۆچبەرانەی  ئەو  ھەموو  کراوە:  نیش تەجێ ئەوە  ناوچانەی  لەم  ین 

ی ژمارەی تورکەکان زیاتر بێت، ھەروەھا کورد   %(١٠دەکرێن نابێت ژمارەیان لە )

دروست  خۆیان  بۆ  تایبەت  گەڕەك  نییە  بۆیان  نین  تورک  کە  دیکە  کۆچەرەکانی  و 

 (.  ٦٦، ٢٠٠٧بکەن )حەسرەتیان، 

دوای زیادبونی   لەلایەك دیکەوە حکومەتی )پارتی گەلی کۆماری( ھەر لەم قۆناغە و 

لەم  چەپەکان،  ڕێکخراوە  و  پارت  سەرکوتکردنی  و  لێدان  کەوتە  چالاکیەکانییان 

لە   و  دووەمی  ٧چوارچێوەیەدا  تشرینی  لە   ١٩٤٦ی  توندی  ڕێککاری  ژمارەیەک 

کەسایەتییە  کردنی  دەس تگیر  بە  ڕێککارەکانیشی  سەرەتای  گرتەبەر،  چەپەکان  دژی 

پاش پێکرد،  دەس تی  چەپەکان  و دیارەکانی  ڕێکخراو  سەرجەم  داخستنی  بە  ھەڵسا  ان 

سۆشالیس تی  پارتی  و  کرێکاران  و  جوتیاران  پارتی  لەلایەن  کە  کرێکارییەکان  سەندیکا 

)ئەحمەد،  داخست  گۆڤارەکانیشی  و  ڕۆژنامە  دواجار  دەکران،  سەرپەرش تی  تورکیا 

مانەوەی ٣١٦،  ٢٠١١موراد،   بۆ  جار  گەلێ  ناوبراو  پارتی  کە  دیکە  بابەتێکی   .)

لە   خۆی بۆنمونە  بوو،  یاساکان  دەس تکاریکردنی  کاریدەھێنا،  بە  دەسەڵات  لە 

ئایاری   مانگی  ھەڵبژاردنەکانی  گەلی   ١٩٥٠سەروبەندی  )پارتی  لێپرسراوانی  کاتێک 

پێش  نییە،  ئەواندا  بەرژەوەندی  لە  س یاسییەکە  باردۆخە  کرد  ھەستیان  کۆماری( 

ھەڵبژا یاسای  کورت  ماوەیەك  بە  پڕۆسەکە  بە  ئەنجامدانی  کردیان  و  گۆڕی  ردنەکانیان 

بە   ھەنگاوەیان  ئەم  ڕێژەیی،  نوێنەرایەتی  سیس تەمی  بری  لە  زۆرینە  سیس تەمی 

ڕێژەیەك  پارتێک  ھەر  واتە  بچوکەکان،  پارتە  دەنگی  بوولە  وەرگرتن  سود  مەبەس تی 

گەورەکان  پارتە  بۆ  ھێناویەتیشی  دەنگانەی  ئەو  نەھێنێت،  دەنگ  دیاریکراو 

وابوو بەمش ێوازە بە سەر ڕکابەرە بە ھێزەکەی سەردەکەوێت،   دەگەڕێتەوە، کە پێیان

نەکرد   ڕزگاری  دۆڕان  لە  و  نەکەوت  فریای  س یاسییەش  فێڵە  ئەو  دواجار  بەڵام 

 (. ٣٤٤، ٢٠٠٧)الباحثین، 

نێوان    ماوەی  لە  کە  کۆماری(  گەلی  )پارتی  حوکمڕانی   ١٩٥٠  -١٩٤٦بەمش ێوەیە 

دوا گۆڕانکارییەکانی  ئاس تی  لە  کرد،  و  تورکیای  نەبوو،  دووەم  جیھانی  جەنگی  ی 

ش ێوازێکی  بە  پارتی  فرە  و  دیموکراسی  سیس تەمی  پەیڕەوکردنی  لە  نەبوو  سەرکەوتوش 

س یاسییەکان  بۆ کرا، گۆڕانکارییە  ڕێکوپێک، ھەموو ئەمانەش وەک پێشوتر ئاماژەی 

پەرەسەندنی  وەک  کەمتر  ڕویدا،  دەرەکییەکان  ھۆکارە  کاریگەری  ژێر  لە  ئەوەندەی 

تازە ھۆش یاری   س یاسی  قۆناغێکی  بۆ  تورکیا  کۆمەڵگای  پێویس تییەك  و  س یاسی 

 سەریھەڵدا.

ئالەنگارییە  .  ٣ و  دیموکرات  پارتی  حوکمڕانی  قۆناغی  دووەم:  تەوەرەی 

 : دیموکراسییەکان 

لە تورکیادا سەرەتای قۆناغێکی تازەی   ١٩٥٠ی ئایاری  ١٤ئەنجامی ھەڵبژاردنەکانی   

دام دوای  لە  بەمپێیەی   ، بوو  یەکەمجار حوکمڕانی  بۆ  تورکیاوە  کۆماری  ەزراندنی 

دەسەڵات و فەرمانڕەوای  دەرەوەی )پارتی گەلی کۆماری( گەیش تە  دیکە لە  پارتێکی 

ئەو  دوای  ئەمەش  بوو،  دیموکرات(  )پارتی  ئەویش  دەست،  گرتە  وڵاتەی  ئەو 

( ڕێژەی  و  ھێنا  دەس تی  بە  ھەڵبژاردنەکاندا  لە  گەورەیەی  ی   %(٦،٥٣سەرکەوتنە 

(، بەڵام ئەم ٨٠،  ٢٠١٥لاربی،    -؛ واف٣٢٣،  ٢٠١١دەوە )زوچەر،  دەنگەکانی بر 

و  س یاسەتمەدار  تێروانینی  و  دیموکراسی  پرسی  دەسەڵات،  دەس تاودەس تکردنەی 

لە  درا  ئەنجامیش  گۆڕانکارییانەی  ئەو  و  نەبرد  پێش  بەرەو  وڵاتەی  ئەو  کاربەدەس تانی 

دیموک بنەما  تر  مانایەك  بە  نەبوو،  چاوەڕوانیەکاندا  ھەر ئاس تی  نەوەک  راسییەکان 

دیموکرات( )پارتی  بۆ  ـەلەلایەن  توانایەك  و  ھێز  ھەموو  بەڵکو  نەکرا،  پەیڕەو  وە 

سەپاندنی دەسەڵاتی تاکڕەوانەی خۆی و بێدەنگ کردنی ھەموو ئەوانی دیکە لە نەتەوە 

 و پارتە ئۆپۆزۆس یونەکان و ئایدیۆلۆژیا جیاوازەکان بەکارھێنا.  

ئاماژە    دەکرێت  سۆنگەوە  لە لەم  دیموکرات(  )پارتی  سەرکەوتنی  بکەین،  ئەوە  بۆ 

فەلسەفەی  گەورەی  ئالەنگارییەك  کۆماری(  گەلی  )پارتی  بە  بەرامبەر  ھەڵبژاردنەکاندا 

دەسەڵات  دەس تاودەس تکردنی  ئاش تییانەی  پڕۆسەیەك  زیاتر  بەڵکو  نەبوو،  حوکمڕانی 

دیمو )پارتی  چونکە  فرەپارتی،  بۆ  تاکپارتیەوە  لە  بوو  پەڕینەوە  تیۆرییەوە و  لە  کرات( 

ھۆکار  لێکچونە  ئەم  ھەر  نەبوو،  کۆماری(  گەلی  )پارتی  لەگەڵ  گەورەی  جیاوازییەك 

بوو تا بەش ێکی زۆری ھەڵوێست و ڕەفتارە س یاسییەکانی ھاوش ێوەی قۆناغی بەر لە 

دەسەڵات  بە  گەیشتنی  لە  کەم  ماوەیەك  دوای  بۆیە  ھەر  بێت،  نادیموکراسییانە  خۆی 

ب بە  پێش ێلکارییەکانی  گەیش تنیان  ھێش تا  ئەوەتا  دەس تیپێکرد،  دیموکراسییەکان  بنەما  ۆ 

حوزەیرانی   لە  کاتێک  نەکردبوو،  تەواو  مانگێکی  ناردنی   ١٩٥٠دەسەڵات  بە  ھەڵسا 

ویلایەتە  ٤٥٠٠) بۆ  سەربازی  پاڵپش تییەك  وەک  کۆریا  وڵاتی  بۆ  سەرباز   )

دەوڵەتە، ئەوە ئەم دوو  ئەمریکا لە جەنگی نێوان  ی جێگای ھەڵوەس تە یەکگرتووەکانی 

ئەم  ئەنجامدانی  دیموکرات(  )پارتی  حکومەتەکەی  ھەڵوێس تەی  لەم  کردنە  سەر  لە 

دەسەڵاتی  لە  دەس تور  بەپێێی  کە  نیش تمانی،  ئەنجومەنی  بۆ  گەڕانەوە  بەبێ  کردارەیە 

لەمش ێوەیە  کردەیەك  نیش تمانی  ئەنجومەنی  دەنگدانی  و  پرسکردن  بەبێ  نییە  حکومەتدا 

)البدیر  بدات  تەواو  ٣٠٣،  ٢٠١٥،  يئەنجام  جوڵەیەك  ئەمە  دیکە  لەلایەك   ،)

 نادیموکراسییانە و پەیوەست نەبونە بە بنەماکانی. 

بوو لە   بریتی  دیموکرات(  س یاسەتی حکومەتەکەی )پارتی  بۆ کرا  وەک پێشوترئاماژەی 

ئامانجەش  بەم  بۆ گەیشتن  دیکە،  دورخستنەوەی ھێزەکانی  س یاسەتی خۆسەپاندن و 

جیاوازیا کە ڕێگای  بوو  ئایینی  شوناسی  گێڕانەوەی  ڕێگایانە  لەم  یەکێک  گرتەبەر،  ن 

بۆ ڕاماڵینی پارتە ڕکابەرەکانی بە تایبەتی )پارتی گەلی کۆماری( بە چڕی پەیڕەویانکرد.  

حوزەیرانی  ١٧لە   بدرێت،   ١٩٥٠ی  عەرەبی  زمانی  بانگ بە  درا  ڕێگا  یاسایەک  بە 

بەرنامە  ٥لە   کردنی  قەدەغە  یاسای  تەموزیشدا  تورکیادا  ی  ئێس تگەکانی  لە  ئایینیەکان 

یەکەمی   تشرینی  لە  دەس تیپێکردەوە،  قورئان  پەخشی  ھەروەھا    ١٩٥٠ھەڵگیرا، 

لە   چەس پێنران،  سەرەتایی  قۆناغەکانی  لە  ئاینییەکان  وانە  تشرینی ١٣خوێندنی  ی 

وتاربێژی ١٩٥١ و  پێش نوێژی  قوتابخانەکانی  کردنەوەی  بۆ  فەرمی  فەرمانێکی  یش 

ج ئەمە  ھەڵمەتی دەرچوو،  دیموکرات(  )پارتی  فەرمانڕەوایی  قۆناغی  لە  لەوەی  گە 

بە خۆوە  ئەو مزگەوتانەی پێشوتر ھەبوون  بنیادنانی مزگەوتی نوێ و نۆژەنکردنەوەی 

بەناوبانگەکانی  مەزارگە  کردنەوەی  فەرمانی  حکومەت  چوارچێوەیەدا  لەم  ھەر  بینی، 

ارانە درا کە خاوەن ناوەڕۆک و دەرکرد، ھەروەھا ڕێگا بە دەرکردنی ئەو ڕۆژنامە و گۆڤ

موراد،    ( بوو  ئیسلامیانە  ئەرسەلان،  ١٢٤  -١٢٣،  ٢٠١٥تێروانینێکی  ، ٢٠٠٩؛ 

بە  ٩٦ ئایین  بە  گرنگیدان  کە  بوو  کاتێکدا  لە  ئەمانە  ھەموو  پێدانە  ئاماژە  شایانی   ،)

ئەم  ڕێیتێدەچێت  بۆیە  نەھاتبوو،  پارتەکەدا  پڕۆگرامی  و  پەیڕەو  لە  ش ێوەیەک  ھیچ 

وروژاندنی ھەڵسوکەو  بۆ  زیاتر  ئایین  بەرامبەر  دیموکرات(  )پارتی  ھەڵوێس تانەی  و  ت 

ھەس تی ئایینی ھاوڵاتییانی تورکیا و بەرژەوەندییە س یاس یەکانی خۆی لێکبدرێتەوە، بۆ 

( بەندی  بۆچونەش؛  ئەو  و   (١٤پشتڕاس تکردنەوەی  پەیڕەو  ناوەخۆی  یاسای  ی 

بەمش ێوا ئاشکرایە، کە  بەڵگەیەك  بۆ کراوە: تێگەیشتنی پڕۆگرامی پارتەکە  ئاماژەی  زە 

دەست  دەوڵەت  دامودەزگاکانی  نابێت  لەوەی  بریتییە  عەلمانییەت  بۆ  دیموکرات  پارتی 

 (. ٣٩، ٢٠١٦بخەنە ناو کاروباری ئایینیەوە )فاتح، 

پشت   بەھێزی  ھۆکارێکی  لەخۆبایبوون  بکرێت  ئەوەش  بۆ  ئاماژە  پێویس تە  لێرەدا 

)پا کاربەدەس تانی  س یاسییەکانی  ئەو جوڵە  چونکە  حکومەت،  لە  بوو  دیموکرات(  رتی 

ئایاری   پارتی   ١٩٥٠دۆخە س یاسییەی لە دوای ھەڵبژاردنەکانی  ھاتە کایەوە، کاتێک 

ئەمەش  کردن،  لەخۆبایبونی  توشی  دەست  کەوتە  تورکیایان  حوکمڕانی  تەنیا  بە  ناوبراو 

جێبە و  دیموکراتییەکان  بنەما  لە  کەوتنەوە  دور  بۆ  بو،  کاریگەر  بە  ھۆکارێکی  جێکردنی، 

بنیادنەری  تاکە  وەک  خۆیان  کە  گەیشت  ئاستێک  بە  نەخۆشییە  ئەم  کات  تێپەڕبونی 

بیر لە بەرژەوەندییەکانی  ئەوان  تەنیا  بدەن و پێیان وابێت  ھاوچەرخ لە قەڵەم  تورکیای 

وڵاتەکەیان دەکەنەوە، لەم گۆشەنیگا س یاسییەوەش گەیشتنە ئەو باوەڕەی بونی پارتی 

پێو  زۆر  کۆتایی ئۆپۆزس یۆن  کۆماری(  گەلی  )پارتی  س یاسی  قۆناغی  و  نییە  یست 

)پارتی  ئەوەی  بۆ  بکەن،  پاشەکشە  س یاسی  پڕۆسەی  لە  پێویس تە  و  پێھاتووە 

بۆ   تەواوی  دەرفەتی  چاکسازییەکاندا،  و  گۆڕانکاری  جێبەجێکردنی  لە  دیموکرات( 

 (. ٣٠٥، ٢٠١٥، يبڕەخسێت )البدیر 

دیموکر   )پارتی  تێگەیشتنی  دەردەکەوێت  و وەک  دیموکراسییەکان  بنەما  بۆ  ات( 

عەقڵیەتی  نەیانتوانیوە  تەنانەت  بووە،  ڕوکەشانە  ئەوەندە  تێگەیش تنێکی  جێبەجێکردنی؛ 

تاکڕەوی تێپەڕێنن، لەم سۆنگەوە بەرگەی ئەو دۆخە س یاسییە تازەیان نەگرتووە کە لە 

ێیدا ئەنجامی گۆڕانکارییەکانی دوای جەنگی دووەمی جیھانی سەریھەڵدا بوو خۆش یان ت

پارتەکەی  ناو  جیاوازی  بۆچونی  تەنانەت  و  ئۆپۆزس یۆن  بونی  ئەوان  بون،  بەش ێک 

کەوتنە  س یاسییەش  بیروباوەڕە  ئەم  بەرمەبنای  لە  ڕەتدەکردەوە،  خۆش یان 

ئەنجومەنی  لە  یاسایان  چەندان  ئەمەش  بۆ  پلانەکانیان،  و  نەخشە  جێبەجێکردنی 

لە   لەوانە:  دەرکرد،  ئابی  ٨نیش تمانی  بە  یاسایە  ١٩٥١ی  بوو  پەیوەست  دەرکرد  کیان 

و   سەروەت  بون،  کۆماری(  گەلی  )پارتی  بە  سەر  کە  گەل(  )ماڵی  ھەڵوەشاندنەوەی 

سامانی  بە  بنچینەدا  بیانوی ئەوەی ھەر لە  بە  گەڕێندرایەوە  دەوڵەت  بۆ  سامانەکەشی 

 (. ٢٧٤، ١٩٩٢مراد،  -دەوڵەت دامەزراون )أ حمد

ردووە، کە ناوەڕۆکەکەی بریتی بوو یاسایەك دیکەی دەرک ١٩٥٣ی حوزەیرانی  ١لە   

ڕەخنەگر  و  لێکدەدرێتەوە  تاوان  بە  حکومەت  ئەندامانی  لە  گرتنێک  ڕەخنە  ھەر  لە: 

لە   دیکە  یاسایەك  دەدرێت.  تێدا ٢١سزا  کە  دەرچووە،  ساڵ  ھەمان  تەموزی  ی 

لە   قەدەغەیە،  زانکۆ  مامۆس تایانی  لە  س یاسی  کاری  ئازاری  ٧ھاتبوو:  یش ١٩٥٤ی 

تایبە ھەر یاسایەك  خرابووەڕو:  ئەوە  تێیدا  کە  دەرکرد،  ڕۆژنامەگەری  بە  ت 

ڕۆژنامەنوس ێک لە نوسینەکانی بە خراپ باس لە لێپرسراوانی دەوڵەت بکات سزایەك 

گۆڤاری  و  ڕۆژنامە  ژمارەیەک  حکومەت  چوارچێوەیەشدا  لەم  دەدرێت،  توند 

 (. ٣٠٦-١٨٢، ٢٠١٤مەحمود،  -داخست )ئەحمەد

ئۆپۆزس یۆن   پارتە  س یاسەتەکانی ھەرچەندە  بەرامبەر  گش تی  بە  ڕۆژنامەنوسان  و  ەکان 

ھەمووان  کە  بون،  بەردەوام  ڕەخنەگرتن  لە  و  بون  نیگەران  زۆر  دیموکرات(  )پارتی 

گەورەکەی  سەرکەوتنە  بەڵام  دەکرد،  س یاس یان  بارودۆخی  بە  پێداچونەوە  داوای 

ھەڵبژاردنەکانی   لە  دیموکرات(  ئایاری  ٢)پارتی  )  ١٩٥٤ی  نزیکەی  ی   %(٥٦کە 

س یاسەتەکانی  سەر  لە  کرد  سورتر  ناوبراوی  پارتی  دەس تھێنا،  بە  دەنگەکانی  کۆی 

)زوچەر،   ماوەیەك ٣٣٠،  ٢٠١١پێشوتری  بە  ھەڵبژاردنەکان  دوای  ھەر  ئەوەتا   ،)

بە  بو  درا  ئەوە  مافی  تێیدا  کە  ڕاگەیاند  یاسایەك  )مەندەریس(  حکومەتەکەی  کەم 

بخ دور  کارەکەی  لە  فەرمانبەرێک  ھەر  فەرمانبەرەکە حکومەت،  ئەوەی  بەبێ  اتەوە 

لە  ئامانج  دەردەکەوێت  وەک  بدات،  بڕیارەکە  لە  تانە  دادگا  لە  ھەبێت  ئەوەی  مافی 

حکومەت  ھاوسۆزی  کە  بوو  فەرمانبەرانە  ئەو  دورخستنەوەی  یاسایە  ئەم  دەرکردنی 

 (.  ١٠، ٢٠١٤، Aslanنەبون و لایەنگریان بۆ پارتە ئۆپۆزس یۆنەکان ھەبووە )

)پارتی دیموکرات( بە تێپەڕبونی کات زیاتر خزایە ناو بازنەی حوکمڕانییەك بەمش ێوەیە   

دواجار  تا  بوو  بونەوەدا  بچوک  لە  ڕۆژ  دوای  ڕۆژ  بازنەکەش  ڕوپێوی  دیکتاتۆری، 

و  بۆچون  بەش ێوەیەک  بینیەوە،   ) )مەندەریس  تاکڕەوانەی  حوکمی  لە  خۆی 

ئە کردووە،  پارتەکە  س یاسەتی  لە  گوزارش تی  حوکمڕانی تێروانینەکانی  لە  ش ێوازە  م 

کۆماری(  گەلی  )پارتی  ھاوش ێوەی  دیموکرات(  )پارتی  کە  ڕاس تییە  ئەو  بۆ  ئاماژەیەکە 

مامەڵەیەك  لێپرسراوانە  ھەس تکردنێکی  و  شارس تانییانە  ش ێوەیەك  بە  نەیتوانی 

تێگەیش تنێکی  و  بکات  ئۆپۆزس یۆنەکان  پارتە  و  بارودۆخەکە  لەگەڵ  تەندروست 

رییەکان و ھەلومەرجی قۆناغەکە ھەبێت، ئەمەش بە پلە یەک لۆژیکییانەی بۆ گۆڕانکا

بۆ سروش تی سەرھەڵدانی دیموکراسییەت لە تورکیادا گەڕاوەتەوە، کە مێژویەك درێژی 

دووەمی  جەنگی  دوای  گۆڕانکارییەکانی  کاریگەری  ژێر  لە  بەڵکو  نەبوو،  بوارە  لەم 

 جێکی لەمش ێوەیە. جیھانی بە تایبەتی ھۆکارە دەرەکییەکان کەوتە ناو ھەلومەر 

ململانێیە   تایبەتی  بە  قەیرانەکان  بونی  کەڵەکە  سەروبەندی  لە  بێت  چۆنێک  ھەر 

ئەوەی  دیموکراتییەکان،  و  کۆماری  گەلی  سەرەك  پارتی  ھەردو  نێوان  توندەکەی 

پارتە   بە  کۆتایھێنان  و  کردن  لاواز  ئامانجی  بە  ھەڵبژاردنەکانی  کاتی  دواییان 

بۆئ پێشخست،  یەکەمی  ٢٧ەمەش  ئۆپۆزس یۆنەکان  تشرینی  بۆ  ١٩٥٧ی  یان 

دو  ش ێوەی  ھەمان  ھەڵبژاردنەکە  ئەنجامی  دیاریکرد،  ھەڵبژاردنەکە  ئەنجامدانی 

ھەڵبژاردنەکەی پێشوتر بە سەرکەوتنی )پارتی دیموکرات( کۆتایھات، بەڵام سەرکردایەتی 

( کە  بون،  نیگەران  دەنگەکانی  ڕێژەی  لە  ناوبراو  بە    %( ٤٨پارتی  دەنگەکانییان  ی 

ھەڵبژاردنەکانی د لە  دەنگەکانییان  ڕێژەی  بە  بەراورد  ڕێژەیەش  ئەم  بوو،  ەس تھێنا 

 (.  ٣١٢-٣١١، ٢٠١٥پێشوتر زۆر کەمی کرد بوو ) البدیري، 

دیموکرات(   بۆ )پارتی  بوو  دەنگەکان پەیامێکی ڕون  لە ڕاستیدا کەمبوونەوەی ڕێژەی 

تایبە بە  وەزیرانییان  سەرۆک  مەندەریس(ی  )عەدنان  و  گش تی  ڕەفتارە بە  کە  تی، 

و   ئۆپۆزس یۆنەکان  پارتە  و  خەڵک  لای  زۆری  نیگەرانیەك  و  بێزاری  س یاس یەکانییان 

لۆژیک  پێێی  بە  دروس تکردووە،  خۆیانیش  پارتەکەی  ئەندامانی  لە  بەش ێک  تەنانەت 

کەچی  بچێتەوە،  خۆیدا  س یاسەتەکانی  بە  دیموکرات(  )پارتی  بوو  پێویست  بووایە 

بەڵکو نەکرد،  ئەوەی  ھەر  بەرامبەر   نەوەک  ڕێککارەکانی  و  ئەنجامدا  پێچەوانەکەی 

ساڵی   کۆتایی  لە  ئەوەتا  کرد،  توندتر  پێشوتر  لە  زۆر  بە    ١٩٥٧ئۆپۆزس یۆن  ھەڵسا 

( دژی ٩دەس تگیرکردنی  پیلانییان  ئەوەی  بیانوی  بە  تورکیادا  سوپای  لە  ئەفسەر   )

( بە  بوو  ئەفسەرانە  ئەو  پەیوەندیکردنی  ڕاستیەکەی  بەڵام  کێشاوە،  پارتی حکومەت 

نیگەرانییەك  حکومەت  ھەڵوێس تانەی  ئەم  دەردەکەوێت  وەک  کۆماری(.  گەلی 

لە  یەکێک  جۆرێک  بە  دروس تکردووە،  دیموکرات(  )پارتی  خودی  ناو  لە  گەورەی 

( ھەروەھا  کێشایەوە،  کار  لە  دەس تی  کوبرلو(  )فوئاد  پارتەکە  ( ١٥٠دامەزرێنەرەکانی 

گەور نیش تمانی  ئەنجومەنی  لە  پارتەکە  خۆیان  ئەندامی  سەربەخۆبونی  و  جیابونەوە  ە 

 (. ٣١٢، ٢٠١٥ڕاگەیاند )البدیري، 

و    تورکیا  نوێێی  سیس تەمی  لە  کە  دیموکراسی  بنەماکانی  گرنگترین  لە  دیکە  یەکێکی 

حوکمڕانی  سەردەمی  لە  دیاریکراوی  بە  دووەم،  جیھانی  جەنگی  دوای  گۆڕانکارییەکانی 

کلتور و  س یاسی  مافی  پێش ێلکرا،  دیموکرات(  بە  )پارتی  بوو،  ناتورکەکان  نەتەوە  ی 

 تایبەتی نەتەوەی کورد کە دووەم گەورەترین نەتەوەی تورکیا بوو. 

پارتی   فرە  سیس تەمی  جیھانی  دووەمی  جەنگی  دوای  گۆڕانکارییەکانی  ھەرچەندە 

پێێی  بە  چونکە  نەبوو،  کورد  بۆ  سودێکی  ھیچ  نوێیەکە  سیس تەمە  بەڵام  لێکەوتەوە، 

ورد کۆمەڵە یان پارت یاخود ھەر ڕێکخراوێکی س یاسی دەس تور ڕێگا پێدراو نەبوو ک

ساڵی   ھەڵبژاردنەکانی  لە  کورد  زۆرینەی  بۆیە  ھەر  پشتیوانی   ١٩٥٠دابمەزرێنێت، 

)پارتی  خراپێی  س یاسەتی  بۆ  لەلایەک  ئەمەش  کرد،  دیموکرات(  )پارتی  لە  گەورەیان 

ھۆکارێ گەڕاوەتەوە،  کورد  بەرامبەر  حوکمڕانیدا  ماوەی  لە  کۆماری(  دیکەش گەلی  کی 

پڕۆسەی  سەروبەندی  لە  دیموکرات(  )پارتی  کاندیدانی  کە  بوو  بەڵێنانە  ئەو  کاریگەری 

بواری  بە  گرنگیدان  و  یەکسانی  مافی  لە  خۆی  کە  دابوو،  کوردیان  بە  ھەڵبژاردن 

)فاتح،   دەبینیەوە  دیکە  گفتێکی  چەند  و  ناوچەکانیان  ؛  ٤٢،  ٢٠١٦ئابوری 

 (. ٦٧، ٢٠٠٧حەسرەتیان، 

ئەوەی    بە لەگەڵ  ڕێگایان  حوکمڕانیاندا  سەرەتای  لە  دیموکرات(  )پارتی  کاربەدەس تانی 

و  ڕۆژنامە  چەند  دەرکردنی  و  کوردی  ڕۆش نبیری  یانەی  ژمارەیەک  کردنەوەی 

گۆڤارێک دا، کە کار و چالاکیەکانیان زیاترخۆی لە چاپکردنی کتێب بە زمانی کوردی 

گەشەک گرنگی  سەر  لە  گۆڤارەکان  و  ڕۆژنامە  بۆ  لێدوان  ڕۆش نبیری و  و  کلتور  ردنی 

)لازاریف،   دەبینیەوە  سەرەتاییە ٨٨  ،٢٠١٠کوردی  و  سادە  مافە  ئەو  کەچی   ،)

بوو، ئەمەش  بەش ێک لە کۆمەڵگای تورك نیگەران کرد  س یاسی و  ڕۆش نبیریانە پارتە 

دیموکرات( نەتەوەی کوردی وەک ڕەگەزێکی  بوو س یاسەتی فەرمی )پارتی  لە کاتێکدا 

 (.  ٣٦٢، ٢٠١٢بوو )عەبدولحەکیم، سەربەخۆ پەس ند نەکرد 

کورد   بۆ  دیموکرات(  )پارتی  بەڵێنەکانی  دەرکەوت  کات  تێپەڕبونی  بە  بێت  ھەرچۆنێک 

لە   ئەوەتا  نەبوو،  دیکە  ھیچی  ھەڵبژاردن  پێش  قسەی  لە  جگە  بون،  بنەما  ی ٣٠بێ 

کە زۆرینەی ئەندامەکانی سەر بە پارتی   لە ڕێگای ئەنجومەنی نیش تمانیەوە  ١٩٥١ئابی  

بون )  ناوبراو  ژمارە  ھاتبوو:  ٥٨٢٦یاسای  تێدا  کە  دەرکرد  ی  ڕێگەپێدانی "(  بەبێ 

ئەنجومەنی وەزیران جگە لە بەرپرسانی سوپا و پۆلیس، ھیچ کەس ێک ناتوانێت بچێتە 

کراوەکان قەدەغە  کوردنشینەکان   "ناوچە  ناوچە  قەدەغەکراوەکان  ناوچە  زۆری  بەشی 

ی ھەنگاوی گەورەتری لە سەردەمی پێشوتر نا، لە سەر ئاس تی وڵاتانی ھەرێم  .بوون

ھەر  سەرکوتکردنی  مەبەس تی  بە  ئێران  و  عێراق  لە  یەکە  ھەر  لەگەڵ  تایبەتی  بە 

بەغداد   )پەیمانی  بەندەکانی  لە  ڕونی  بە  زۆر  ئەمەش  کوردی،  ( ١٩٥٥جوڵانەوەیەك 

)حەسرەتیان،  پەیمانە  ئەو  ئەندامەکانی  لە  بوو  یەکێک  تورکیا  کە   ڕەنگیداوەتەوە 

٦٨، ٢٠٠٧  .) 

نادیموکراتیەکانی   ھەڵوێس تە  و  س یاسەت  سەر  لە  دیموکرات(  )پارتی  بەردەوامبوونی 

و   ئایدیۆلۆژیا  ڕوی  لە  پارتە  ئەم  کە  خس تەڕو،  ڕاستیەی  ئەو  کورد،  بە  بەرامبەر 

بیروباوەڕی س یاس یەوە ھیچ کێشەیەك لەگەڵ بنەماکانی کەمالیزم لە سەر پرسی کورد 

)برونسن،   پش تگوێخستنی ٧٦،  ١٩٩٩نییە  ھەوڵی  لە  ھەمیشە  سۆنگەوە  لەم   ،)

کورد و پرسە نەتەوەییەکەی بوون، بۆ نمونە کاتێک دوای کودەتا سەربازییەکەی ساڵی 

کوردس تان، ١٩٥٨ بەشەی  لەم  کورد  مافەکانی  لە  بەش ێک  پەس ندکردنی  و  عێراق  ی 

حکومەتی تورکیا مەت  لە ناو کوردانی باکوری کوردس تانیش سەریھەڵدا،  رسی جموجۆڵ 

لە  جگە  کە  ئەنجامدا  سوپا  لەگەڵ  فراوانی  کۆبونەوەیەك  بۆیە  ھەبوو،  دۆخەکە  لە 

بەرزەکان،  پلە  ئەفسەرە  و  وەزیران  سەرۆک  و  کۆمار  سەرۆک  ی  بەیار(  )جەلال 

دوا جار لە  بون، کە  بەشدار  سەربازی تێدا  دیکەی حکومی و  چەندان لێپرسراوی 

 تن، بریتی بون لە: بەرامبەر پرسی کورد لە سەر دو خاڵێک ڕێککەو 

بۆ    .  ١ بکەین، ئەوە کێشەی کورد لە تورکیا  دەس تگیر  ئەگەر ھەزار ڕوناکبیری کورد 

 ( ساڵی دیکە دوا دەکەوێت.٣٠ماوەی )

چونکە کورد بە گش تی پێویس تە دەس تگیرکراوەکان بە کۆمۆنیست تاوانبار بکرێن،    . ٢

 دۆس تی کۆمۆنیست نین و ئەس تەمە ھەڵوێست وەرگرن. 

بونێکی  پەیوەست  ھیچ  پێشنیازانە  ئەمجۆرە  و  لەمش ێوەیە  کۆبونەوەیەك  ڕاستیدا  لە 

دونیای  و  دیموکراسی  پڕەنسیپەکانی  و  بنەما  بە  ی  دیموکرات(  )پارتی  حکومەتەکەی 

ەسەرکردنی پرسی نەتەوەیەک ھەوڵی مەدەنیەتەوە نەھێشت، بە تایبەتی کە لە بری چار

 ئاڵۆزکردن و دواخستنی بدرێت لە ڕێگای کردەیەك نایاسایی و دور لە مرۆڤایەتی.  

بڕیاری   )مەندەریس(  تورکیا  کاتەی  ئەو  وەزیرانی  سەرۆک  بێت  ھەرچۆنێک 

جێبەجێکردنی پێشنیازەکانیدا، بەڵام ھەوڵیدا بە میکانیزمێکی گونجاو ھەنگاو بنێت، بۆ 

)ئەمەش   جارەی  ھەر  باشترە  وا  بون  باوەڕەدا  دەس تگیر ٥٠لەم  کورد  ڕوناکبیری   )

)فەتاح،   دەبێت  تەواو  ژمارەکە  تا  حکومەتی ٣٥،  ٢٠١٢بکرێت  بەمش ێوەیە   ،)

لە   یەکەمی  ١٧تورکیا  کانونی  )  ١٩٥٩ی  دەس تگیرکردنی  بە  ڕوناکبیری ٤٩ھەڵسان   )

ڕایگەیاند: ناوەخۆ  وەزیری  دواتر  کردنیان،  زیندانی  و  لە   کورد  دەس تگیرکراوانە  ئەو 

یاسای وڵات قەدەغەکراوە )بارك  بە پێێی  سەر چالاك کۆمۆنیس تی زیندانی کراون کە 

 (. ٢٦، ٢٠٠٧و ڕخرون، 

 : ئەنجام .  ٤

بوارەکانی .  ١ گەشەسەندنی  و  پەرەسەندن  ئەنجامی  لە  س یاسی  گۆڕانکارییەك  ھەر 

ھاوسەنگی لە    کۆمەڵایەتی و ئابوری و کلتوری و ھۆش یاری کۆمەڵگا ڕونەدات و

 نێوان بوارەکاندا نەبێت، ئەنجامی گۆڕانکارییەکە ئەرێنی و ڕێکوپێک نابێت. 

سیس تەمی دیموکراسی و دونیای مەدەنییەت کاتێک بە ئامانج دەگات، کە حوکمڕان .  ٢

ھەوڵی   و  بگرن  بەرچاو  لە  ڕەھەندەکان  سەرجەم  ئاست  یەک  بە  دەسەڵاتداران  و 

دیموکرا سیس تەمی  ناکرێت  بدەن،  ڕێگادان  بۆ  و  ھەڵبژاردن  ئەنجامدانی  لە  تەنیا  سی 

جەنگی  دوای  لە  تورکیا  دەسەڵاتدارانی  وەک  ھەر  لێکبدرێتەوە  پارتی  فرە  بە 

 جیھانی دووەم کردیان و ڕەھەندەکانی دیکەیان پش تگوێخست. 

لە   .  ٣ ئەوەندەی  تورکیادا  لە  دووەم  جیھانی  جەنگی  دوای  س یاسییەکانی  گۆڕانکارییە 

فشا کاریگەری  ھۆکارە  ژێر  بە  بوو  پەیوەست  کەمتر  سەریھەڵدا،  دەرەك  ری 

تێپەڕاندنی  لە  بۆیە  کاربەدەس تان،  و  س یاسەتمەدار  عەقڵی  تایبەتی  بە  ناوخۆییەکان 

 بارودۆخی پێشوتر سەرکەوتو نەبون.   

تێڕوانینی پارتە س یاسییەکانی تورکیا بەرامبەر بە پرسی کورد لەم وڵاتە، جیاوازییەك . ٤

دۆخدا لەلای ھەر پارتێکیان لە مافە کلتورییەکان تێپەڕ   ئەوتۆی نەبوو، لە باشترین 

کورد  بۆ  دووەم  جیھانی  جەنگی  دوای  گۆڕانکارییەکانی  دیکە  مانایەك  بە  نەدەبوو، 

 ھیچی لە س یاسەتی تورکیا بەرامبەری نەگۆڕی.

بە  .  ٥ لۆژیکی  بە  باوەڕیان  جیھانی دووەم  جەنگی  دوای  تورکیای  س یاسییەکانی  پارتە 

بۆ  کارھێن ڕکابەرەکانیان،  لەگەڵ  ململانێیەکانیان  یەکلاکردنەوەی  بۆ  ھەبوو  ھێز  انی 

 ئەمەش ھەموو ڕێگایەکیان گرتبووە بەر. 

 . لیس تی سەرچاوەکان ٦

